
Efni:  Deiliskipulag Rangárvalla.  Viðbrögð Landsnets við athugasemdum og umsögnum. 
 
Akureyrarbær hefur lokið kynningu á breytingu á deiliskipulagi Rangárvalla, sem snýr að breytingum á lóð 
Landsnets.   
 
Umsögn barst frá Vegagerðinni auk einnar athugasemdar frá íbúa Akureyrarbæjar. 
 
Í umsögn Vegagerðarinnar dags. 11. mars 2020, er vakin athygli á ákvæðum vegalaga, um að leyfi 
Vegagerðarinnar þurfi fyrir öllum framkvæmdum og mannvirkjum innan veghelgunarsvæðis þjóðvega.  
Sækja þurfi um leyfi og hafa samráð varðandi allar lagnir í lagnabeltinu og breytingar á þeim. 
 
Landsnet mun eiga samráð við Vegagerðina í samræmi við það sem fram kemur í umsögn 
Vegagerðarinnar. 
 
Í athugasemd Tryggva Tryggvasonar dags. 12. mars 2020, eru m.a. gerðar athugasemdir við hæð leyfilegra 
bygginga og óskað eftir því að þær verði lækkaðar til að draga úr sýnileika.  Í athugasemdinni eru gerðar 
tillögur um hvernig haga mætti byggingum þannig að þær rísi lægra upp úr landi. 
 
Landsnet mun takmarka hæð bygginga eins og hægt er og huga að ásýnd þeirra m.a. frá íbúðabyggð. Hæð 
og form bygginga miðast við þann búnað sem inn í þær fer og er hæsta fyrirhugaða byggingin fyrir 220/132 
kV aflspenni. Endanleg hæð spennabyggingar mun ráðast af hæð spennisins og lágmarksfjarlægða frá 
spennuhafa búnaði í raforkuvirki skv. gildandi stöðlum. Á þessu stigi er ekki búið að hanna viðkomandi 
spenni og því ekki komin endanleg mynd á bygginguna. Eftir að hafa fengið nánara mat á mögulegri hæð 
spennisins, í kjölfar athugasemdar Tryggva, er það mat Landsnets að hámarkshæð bygginga í 
deiliskipulagstillögunni megi lækka í 14 m. 
 
Þá kemur fram í athugasemdinni að eðlilegt væri að hafa ákvæði um frágang og til dæmis gróðurbelti.   
 
Landsnet mun að sjálfsögðu huga að frágagni lóðar og huga að möguleikum á gróðursetningu, þó með tilliti 
til þess að gróður hafi ekki áhrif á rekstur tengivirkisins. 

